Colloquium oor verrykingsanspreeklikheid

Die toekoms van verrykingsaanspreeklikheid in die Suid-Afrikanse reg was die onderwerp van ‘n colloquium wat op 27 Oktober in die Ou Hoofgebou gehou is. Dit is georganiseer deur Prof Jacques du Plessis van die Departement Privaatreg aan die Fakulteit Regsgeleerdheid. Sewentien regsgeleerdes, waaronder vyf regters van die Hoogste Hof van Appèl, twee van die Hooggeregshof, asook vooraanstaande navorsers op die gebied, het aan die colloquium deelgeneem. 

Die doel van die verrykingsreg is om te bepaal wanneer ‘n persoon sonder regsgrond ten koste van ‘n ander verryk is, en dus tot teruggawe verplig moet word. Van die temas wat bespreek is was die rol van ‘n algemene verrykingsaksie, die verhouding tussen die bestaande verrykingsremedies, en die erkenning van nuwe gevalle van verrykingsaanspreeklikheid op grond van onregmatige optrede.

 ‘n Ongewone kenmerk van die colloquium, wat veral tot die sukses daarvan bygedra het, was die sterk betrokkenheid van lede van die regbank. Dit het daartoe bygedra dat navorsers enersyds ‘n kritiese perspektief  kon kry op voorstelle ter verbetering van die bestaande reg, en dat die regbank andersyds blootstelling kon kry aan nuwe perspektiewe vanuit die akademie. 

